
 
 
 

*РОДОВО ОДГОВОРЕН БУЏЕТСКИ ФОРУМ* 
 
З А П И С Н И К 

од форумска сесија 
07.11.2023, Општина Крива Паланка 

почеток во 12:00 часот 
 

 
Вовед: 
Буџетската  форумска сесија која се одржа на 07.11.2023 во големата сала на 
општината во периодот  од 12 до 15 часот часот е  комбинација од две сесии: 

 Првиот дел од форумската  сесија всушност беше 5-тата последователна  
форумска сесија од  родово одговорниот буџетски форумски процес од 
минатата  година. 

 Вториот дел од форумската  сесија всушност е првата  форумска сесија на 
буџетскиот форум во заедницата во Општина Крива Паланка  за  подготовка на 
родово одговорен буџет на општината за следната  2024 година.    

На форумската сесија присуствуваа 54  граѓани на Општина Крива Паланка  во 
следниот состав: 

 

ВКУПНО: Жени: Мажи: 

54 33 21 

 
Програма на сесијата(точки, според дневниот ред на дадената сесија): 
 

ДНЕВЕН РЕД 

 I  дел 

12:00-12:10 
 

Добредојде 
Претставување на целите и дневниот ред на  форумската  сесија  

12:10-12:20 Преглед на буџетскиот форумски процес ноември 2022- ноември 
2023 
(фази на 4- те сесии 

12:20-13:10 
 

Информација за предлозите произлезени од граѓаните на 
форумскиот процес (вклучени  во програмите на општината за 2023 
г.) 
-Обраќање на Градоначалникот на Општина  Крива Паланка 

13:10-13:20 
 

Презентација на  реализацијата  на буџетот на Општина Крива 
Паланка (приходи и расходи) заклучно со 30.09.2023г. 

 II  дел  

13:2-13:30 
 

Кафе Пауза  

13:30-14:20 
 

Претставување на форумскиот процес за подготовка на буџетот за 
2024 година 

- Формирање на структурата на форумот (работни маси) 
- Усвојување  на Правила за работа на форумот 

14:20-14:55 - Презентација на стратешките развојни приоритети на 
општината за 2024 година. 
Дискусија и предлози од граѓаните 

14:55-15:00 - Затворање на форумската  сесија 

 
 
Тек и содржина на сесијата 
 



 
 
 

Т.1. Добредојде на присутните и вовед во програмата 
На самиот почеток од буџетската форумска сесија во Општина Крива Паланка, 

модераторот Лидија Митовска им посака добредојде на присутните граѓани и гости.  
Ги запозна присутните со дневниот ред, истакна дека дневниот ред има два дела и 
тоа: 

 Првиот дел од форумската  сесија всушност е 5-тата последователна  
форумска сесија од  родово одговорниот буџетски форумски процес од 
минатата  година. 

 Вториот дел од форумската  сесија всушност е првата  форумска сесија на 
буџетскиот форум во заедницата во Општина Крива Паланка  за  подготовка на 
родово одговорен буџет на општината за следната  2024 година.    

По запознавање  со целите, резултатите  и текот на форумската сесија дневниот ред 
беше едногласно усвоен од форумот.  
 
Т.2. Преглед на буџетскиот форумски процес ноември 2022- ноември 2023 

(фази на 4- те сесии)  
 

Модераторот даде  краток преглед на буџетскиот форумски процес (фази на 4-те 
сесии) од минатата година. Го потсети форумот што тоа работеше и сработи минатата 
година, со посебен осврт на целите, резултатите и  форумските одлуки од родово 
одговорниот буџетски форумски процес за подготовка на буџетот за 2023 година.  Со 
осврт на - 4 тата форумска сесија и приоретизацијата на годишните буџетски програми 
и 48-те граѓански предлози кои  станаа  дел од годишните општински програми а со 
тоа и дел од буџетот на општината за 2023г.  Даде и краток осврт на листата со 
препораки која беше предадена од форумот до општината која ги содржеше сите 
предлози од форумот кои останаа надвор од 48-те приоритети.  
Воедно изрази и голема благодарност до граѓаните кои учествуваа во овој процес 
,,работната група, оперативаната група  и сите кои придонесоа да се заврши успешно 
целиот процес.  
Потоа го покани Градоначалникот Сашко Митовски  да се обрати на форумот и воедно 
го информира за реализацијата на форумските одлуки и приоритети од минатата 
година.   
 
Т.3. Воведно обраќање на градоначалникот на Општина Крива Паланка 
Информација за предлозите произлезени од граѓаните на форумскиот процес 
(вклучени  и невклучени  во програмите на општината за 2023 г.) 
 

Градоначалникот на Општина Крива Паланка, Сашко Митовски ги поздрави 
присутните граѓани-учесници искажа благодарност за големиот интерес за учество во 
спроведувањето на буџетскиот форум и посака пријатна работна атмосфера. Исто 
така истакна дека овој месец практично е 24 месеци или 730 дена  од неговата 
функција – градоначалник во служба на граѓаните на нашата Крива Паланка. Пред 
неколку дена имавме отчет 2 години Градоначалник на Општина Крива Паланка 
(ноември 2021-ноември2023). Градоначалникот Сашко Митовски, се обрати пред 
присутните претставници од јавни институции, здруженија, невладини организации, 
потенцирајќи дека со буџетот за 2023 година целосно се реализирани 21проект 
/44%, во фаза на реализација се 11 проекти/23%, делумно се реализирани 3 
проекти /6 %, не се реализирани 13 проекти /27 %, што се должи на пренамена на 
средствата за санација на штетите од невремето што ја зафати општината во јуни.  
Како општина и како локална власт постојано сме во дослух со граѓаните како што и се 
обврзав пред 2 години и овој модел на носење на програми преку приоритети на 
граѓаните е нешто што навистина е во насока на реализација на капитални, круцијални 
проекти и истовремено решавање проблеми на граѓаните. Морам да нагласам дека 



 
 
 

општината има релативно мал буџет, 113 милиони денари од кои се сервисираат две 
обврски за кредити од 2012 и 2020 година,а општината реализира и јавно приватно 
партнерство од пред три години за јавно осветлување, тековни оперативни расходи, 
плати на администрацијата,  така што , правиме се што е во наша моќ да ги користиме 
сите можни расположливи програми и ресурси за финансирање на зацртаните проекти 
и затоа ќе кажам дека се што е направено и во 2023 година но и во минатата година, 
навистина е импозантно, според суми и реализација на проекти, на што можат да ни 
завидат и многу поголеми општини. 
Посочи дека и во 2024 година општината ќе користи грантови во висина од 970.000 
евра од државата, за што максимално се подговтуваат и проекти и приоритети: нов 
водовод во Конопница во должина од 10 километри (решавање на проблемот за 
вода за пиење во с. Конопница) и водовод на Калин Камен за да се подобрат 
основните инфраструктурни предуслови за развој на Калин Камен. 
Според градоначалникот и патната инфраструктура е приоритет, и на Калин Камен, 
каде е изготвен проект и за адреналиснки парк, но следува имплементација на 
други клучни проекти за кои се потпишани договори, како: проширување на главната 
улица во централното градско подрачје, со финансии од МТВ, поставување 
фотоволтаици на 5 јавни институции што е една од препораките од 
минатогодишниот форум, а ќе се реализираат со поддршка од Словенската амбасада, 
реконструкција на 2 од вкупно 5 градски мостови, „Соларски“ и „Градечки 
мост“,преку ТАВ програмата, партерно уредување на дворот на училиштето во с. 
Градец, преку ИПА програма за прекугранична соработка со Србија, дом за стари 
лица во дел од ученичкито дом Боро Менков (првично пренамена една половина), 
доуредување на финална фаза од корито на Крива Река до градски базен . А како 
што што порача, следува период и на индустриски развој на градот со донесениот, по 
речиси пола век, нов ГУП за град Крива Паланка. Инвестиции во детска 
инфраструктура (создаваме подобри услови за младите, за децата изградени се и 
уредени 10 детски урбани катчиња) воведени се нови десетина мерки за поддршка, 
субвенции и стипендирање на млади, на ученици, студенти, талентирани 
спортисти, еднократна парична помош за матуранти, новороденче, детска 
количка, субвенции за купување на велосипед, субвенциониран превоз за 
студенти. За крај највпечатливо е уредувањето на јавниот простор и хигиената во 
градот- најчист,  уреден и зелен град (дрвореди, зеленило, уреден плоштад, парк, кеј 
на Крива Река, ја прават нашата Крива Паланка привлечна за посетители и туристи 
ширум земјава и регионот. Постигната е 100% реализација на програмите за јавно 
зеленило и јавна чистота. 

На крајот од своето обраќање Градоначалникот искажа благодарност за 

интересот и големиот одзив за учество на сите присутни во спроведувањето на 

буџетските  форумски процеси,  при што нагласи дека како транспарентна, отчетна и 

одоговорна општина, и овој пат сме тука да ги слушнеме вашите предлози, да 

дискутираме и заедно да сублимираме, како и каде најдобро да ги насочиме 

општинските средства, за тоа е доказ веќе сработеното рече во обраќањето, 

градоначалникот на Крива Паланка, Сашко Митовски.  

Т.4. Презентација на  реализацијата  на буџетот на Општина Крива Паланка 
(приходи и расходи) заклучно со 30.09.2023г.  
 
Димитар Петровски од одделението за финансиски прашања  ги поздрави присутните 
граѓани и гости искажа благодарност за интересот и големиот одзив. Ги запозна 
присутните со реализацијата на приходите и расходите во Буџетот  на Општина 
Крива Паланка заклучно со 30.09.2023 година. При што ги презентираше   приходите  
на буџетот на Општина Крива Паланка  за  2023 година (1 ребаланс ) се планирани на 



 
 
 

износ од 523.454.019 денари, а согласно пропишаната економска класификација 
истите се реализирани заклучно со месец септември (61% реализација).  
Расходите на Општина Крива Паланка (со 1 Ребаланс ) за 2023 година се 
планирани на износ од 523.454.019 денари од кои: 

-Утврдени намени 523.154.019 ден. 
-Резерви          300.000 ден. 
 

При што даде детален преглед на *Планирани и реализирани приходи и расходи 
по сметки и програми  
1.Основен буџет 

Планирано  (со 1 ребаланс)  228.876.430  -процент на реализација 1-9 месец 
55% 

2. Блок  дотации 
Планирано (со 1 ребалнс)  248.371.237 –процент на реализација 1-9 месец 65% 

3. Самофинансирачки активности 
 Планирано (со 1 ребаланс) 7.338.034 –процент на реализација 1-9 месец 30% 
4. Донации 

Планирано (со 1 ребаланс) 24.130.909 –процент на реализација 1-9 месец 32% 
 
Буџетските расходи по функциии на ЕЛС се планирани  и реалиизрани 
согласно пропишаната економска класификација   

Планирано (со 1 ребаланс) 523.454.019 –процент на реализација 1-9 месец 57% 
 

Т.5 . Претставување на форумскиот процес за подготовка на буџетот за 2024 
година 

-Формирање на структурата на форумот (работни маси) 
 -Усвојување  на Правила за работа на форумот 
 
Презентација на буџетскиот форумски процес 

По оваа точка, модераторот објасни дека буџетскиот форум претставува 
платформа за структуирани дискусии и предлози за распределба на буџетските 
средства во општината, на која тема на расправа е буџетот на ЕЛС за наредната 
година. Резултатот од буџетскиот форум ,пак, треба да биде усвоен општински буџет 
во консултација со граѓаните. Митовска  ги истакна целите кои треба да се постигнат 
со имплементацијата на буџетскиот форум преку градење на капацитети,  создавање 
на локални партнерства, партиципативното учество на граѓаните во подготовка на 
буџетот  и   слично. Истовремено, Митовска го објасни коцептот на програмата, како и 
раководењето на процесот и форумската структура. Воедно,  беше презентирана  и 
динамиката на работа низ сите 5 сесии (4+1), целите на секоја од нив поединечно , 
како и процесот на следење на спроведувањето на форумските приоритети  од страна 
на општината. 
 
Утврдување структура на форумот – распределување по работни маси 

 
По објаснувањето од страна на модераторот за структурата на форумот по 

работни маси и концептот за работа на форумските сесии, следеше распределба на 
граѓаните по работни маси.  
По презентацијата, беа  формирани  следниве работни маси:  

1. Урбанизам, сообраќај и заштита на животната средина; 
2. Комунални дејности 
3. Култура 
4. Јавни дејности (Образование, млади, спорт и социјални работи) 
5. Економски развој и туризам 



 
 
 

6. Општинска администрација  
7. Оперативна група  

 
Т.6. Утврдување правила за работа 
Модераторот  Митовска,  ги објасни начелата и правилата за работа на форумот. 
Потоа правилата за работа од страна на модераторот беа ставени на гласање и 
едногласно усвоени од страна на форумот.  
  
Т.7. Презентација на стратешките развојни приоритети на општината за 2024 
година  – Мартин Николовски секретар на општината (координатор на буџетскиот 
форум) 
 
Секретарот на општината Мартин Николовски од свое лично име, но и од името на 
целокупната општинска администрација и сите вработени во Општина Крива Паланка 
ги поздрави сите присутни учесници на форумот, Им посака искрено и срдечно 
добредојде и посака успешна реализација на уште еден Буџетски форум. 
Истакана дека особено го радува високиот одзив на поканети, кои денес, а исто така 
се надева и на следните три форумски сесии ќе земат активно учество во 
детектирање и детерминирање на приоритетите, кои ќе бидат вградени во Годишните 
оперативни програми на Општина Крива Паланка за 2024 година, а со самото тоа и во 
Буџетот и буџетските програми на Општината за наредната буџетска година. 
Исто така истакна дека искрено се надева дека овој Форум ќе ги детектира реалните 
потреби и приоритети на нашата заедница, кои потоа ќе станат составен дел и 
општински приоритет за реализација во рамките на соодветните годишни оперативни 
програми за следната фискална година, но уште повеќе го радува тоа што Општина 
Крива Паланка покажува високо ниво на транспарентност и партиципативност при 
изготвувањето на годишните оперативни програми, но и при креирањето на 
општинскиот Буџет. 
Се надева дека ќе продолжиме на овој пат и дека и во иднина ваквите буџетски 
форуми ќе бидат една редовна пракса и традиција при донесувањето на Буџетот. 
Посака успешна работа на Форумот и наплив на креативна енергија на сите работни 
маси, што ќе резултира со одлични и издржани предлози, кои ќе бидат од широко 
значење за целокупната наша локална заедница. 
Секретарот направи кратка презентација на стратешките развојни  цели за 2024 
година, низ призмата на утврдените стратешки области, кои произлегуваат од 
стратешките документи, донесени и усвоени од страна на Општина Крива Паланка. 
 

 Стратешки документи за  родово одговорен одржлив  развој на Општина 
Крива Паланка за 2024:  

-Родово одговорна стратегија за оджлив развој на општина Крива Паланка 2022-
2027;  
-Локален акциски план 2021-2023г. за родова рамноправност;  
-Стратегија за развој  на туризмот 2020-2025; 
-Социјален план на општината 2021-2023; 
-Стрaтегија за управување со ризици на општината; 
-Меѓуопштински стратешки план за намалување на ризици од катастрофи  на 

општините Крива Паланка и Ранковце 2022-2026;  
 

 Родово одговорен одржлив  развој на Општина Крива Паланка во 2024 
       -стратешки  области и цели- 
 
1. Стратегиска област - Економски развој 
  Стратегиска цел 1 – Развој на локалната инфраструктура  



 
 
 

 
 

 Стратегиска цел 2 – Рурален развој  
 Стратегиска цел 3 – Развој и унапредување на човечките ресурси  

2. Стратегиска област – Спорт  
 Стратегиска цел 1 – Развој на спортската инфраструктура  
 Стратегиска цел 2 – Промоција на спортот  

3.Стратегиска област – Култура 
 Стратегиска цел 1 – Соодветно заштитено културно наследство  
 Стратегиска цел 2 – Развој на културната инфраструктура  
 Стратегиска цел 3 – Промоција на културата  
4. Стратегиска област – Туризам 
 Стратегиска цел 1 – Подобрена и изградена нова инфраструктура за развој на 

туризмот  
 Стратегиска цел 2 – Поддршка и развој на руралниот и алтернативниот  

туризам  
5. Стратегиска област – Е-управување  
 Стратегиска цел 1 – Примена на информатичката технологија за 

дигитализирана општина  
 Стратегиска цел 2 – Зајакнати капацитети на општинската администрација за 

давање ефективни услуги на граѓаните  
6. Стратегиска област – Образование 
 Стратегиска цел 1 – Создавање услови за непречено одвивање на наставата  
 Стратегиска цел 2 – Образованието во функција на пазарот на труд  
7. Стратегиска област – Млади 
 Стратегиска цел 1 – Развој на општествено-социјалниот живот на младите  
 Стратегиска цел 2 – Активно вклучување на младите во градењето на 

локалните политики  
 Стратегиска цел 3 – Вклучување на младите на пазарот на трудот  
8. Стратегиска област – Заштита на животната средина и енергетска 

ефикасност 
 Стратегиска цел 1 – Зголемување на свеста кај граѓаните/-ките за значењето на 

заштитата на животната средина  
 Стратегиска цел 2 – Изградба на соодветна инфраструктура за заштита на 

животната средина  
 Стратегиска цел 3 – Поголема искористеност на обновливите извори на 

енергија  
9. Стратегиска област – Социјална и здравствена заштита 
 Стратегиска цел 1 – Зајакнати човечки и инфраструктурни капацитети за 

подобрена социјална и здравствена заштита  
 Стратегиска цел 2 – Поголема социјална инклузија на лицата во социјален 

ризик  
 Стратегиска цел 3 – Поголема превенција за намалување на лицата во 

социјален ризик  
 Стратегиска цел 4 – Унапредување на севкупната состојба со човековите права 

и унапредување на родовата еднаквост  
 

 
 
 
 
 




